
Blom waar jy geplant is... 
 
Ons maak tuin. Blomme en plante kry elkeen sy plekkie in die nuwe tuin.  Daar is twee lieflike groot bome wat 
heerlik skadu gooi. Plek-plek brand die son egter fel neer, en met die laaste tyd se hitte is dit nie speletjies vir 
enige plant om regop te bly nie. Met uitsondering die plante wat vir direkte son gemaak is. 
 
So kry ‘n pragtige krismisroos ook sy plekke in die grond. Nou moet dit blom “waar dit geplant is”, maar dié 
plant verwelk daagliks en sy blare hang, ten spyte die nodige sorg.  
 
Baie sal sê los die plant net waar dit is, want dit “moet blom waar dit geplant is”. Dit sal eers “slegter gaan, 
voor dit beter sal gaan”. Dit is mos hoe die lewe ook werk. Jy moet die beste van ‘n slegte situasie maak en 
staande bly. 
 
‘n Paar dae nadat die Krismisroos geplant is, kom kuier ‘n vriendin. Sy het groen vingers, want alles wat sy 
plant, groei. Sy ken elke plant se naam en weet presies hoe om dit te versorg. Sy kyk na die krismisroos en 
sê: “Nee, nee, die krismisroos gaan dit nie maak nie. Jy moet dit skuif.” 
 
Ek kry ‘n grafie, grawe ‘n gat en verplant die krismisroos. En nou blom die krismisroos op ‘n ander plekkie, 
maar in dieselfde tuin. 
 
In die lewe is dit ook so, wat vir een mens werk, werk nie noodwendig vir ‘n ander nie. Nie almal blom in 
dieselfde situasies nie. Soms moet mens net ‘n bietjie aanskuif, ‘n verandering maak, aanpas om op die regte 
plek te kan kom. Dan kan jy blom waar jy geplant is. 
 

Riata 
 
 
 
 
 



 
Jy kan ook jou dankoffer en bydraes vir die gemeente deur die 
ZAPPER selfoon toepassing gee. Vir meer inligting of navrae:  

Charlene @ 021 853 5991 

As jy kan help....Sondag Kollekte - Ons benodig nog 3 mense wat  Sondae kan help met die opneem van 

kollekte tydens die erediens. Daar is 5 groepe wat roteer, en is ongeveer elke vyfde Sondag aan diens.  

Kontak asb. die kerkkantoor as jy hiermee kan help – 082 560 5283 
  

 

DANKOFFERS / BYDRAES 
 
 
 
 
 
 
 
 
 
 
 

 
 

 
GEBEDSVERSOEKE 
Ek wil jou uitnooi om gebruik te maak van die platforms wat beskikbaar is om jou 
gebedsversoek te plaas:  
 
1. WhatsApp na Lémari Fourie  - 0826929086 
2. E-pos na die kerkkantoor admin@lourensrivier.co.za 
3. Posbus buite kerkkantoor se deur (sien foto regs) 
 
Ek verseker jou, dat ons nie een versoek nalaat nie en dat ons gereeld vir elkeen 
bid. As jy nie besonderhede van jou versoek wil gee nie, is dit heeltemal in orde. Die 
Liewe Heer ken jou omstandighede. Al wat ons vra, is net ‘n naam of selfs ‘n briefie 
wat lui: "Bid vir my vir werk. Van A"  
 
Vir enige navrae, kontak my gerus!  
Liefde en seënwense,  
Lémari Fourie 
Aanbiddingsbediening / lemaribkkr@gmail.com / Tel: 0826929086 
 
 
 
 
 

 
 
 
 
 
 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

LIFELINE JEUG 
  

Hoërskool Leerders 
Gr 8– 12 

Kom kuier saam! 
  

Lifeline Jeug kom Sondag 23 Januarie om 17:30-19:00 by die kerk bymekaar. Kom kuier saam, daar gaan lekker 
koeldrank ook wees. Vanjaar se tema is IMPAK. 

 
Klik op die link vir die inskrywingsvorms https://www.lourensrivier.co.za/images/2022_Inskrywingsvorm.pdf 

Dinamiet Kiedz/Belofteland 

 
 
 
 
 
 
 
 
 
 
Liewe ouers en maats, 
  
Welkom by ons eerste Sondag vir 2022. 
Ons is so opgewonde oor hierdie jaar. Ons beplan sulke interessante en lekker lessies en aktiwiteite 
vir ons kinders. Julle kan nie een byeenkoms mis nie!!  
  
Indien Pappa of Mamma jou nie kan bring nie, kontak ons op ons klasgroepies en ons maak 'n plan.  
  
Bring elke Sondag jou wapen (Bybel) en pennesakkie saam. 
Hierdie jaar gaan ons die kinders toerus met die Evangelie. Hulle leer om die Goeie Nuus met ander 
te deel. Ons het steeds groot groep en verdeel dan in kleiner groepies. 
Ons sal weer inskrywingsvorms en ons boeke donasie koevertjies uitdeel in die klassies.  
  
Inskrywings sal na die diens geskied vir ouers wat dit hier wil voltooi. 
 
Ons fondsinsameling vir ons klassies se vergroting het reeds R10,000 opgelewer, maar ons sal 
nog moet woeker. Het kwotasie van boukontrakteur gekry vir R59,000. 
Wil asseblief alle gemeentelede wat in die bou/verf/bedryf is, of enige vrywilligers wat ons dalk 
kan help/ raadgee, vra om ons asseblief te kontak.  
Sterkte vir die jaar. 
Diensbaar vir Jesus 
Karin Kuys 
083 643 0653 
 
Klik op die link vir die kinderkerk inskrywingsvorm: 
https://www.lourensrivier.co.za/images/DINAMIET_KIEDZ_BELOFTELAND_INSKRYWINGSVORM.pdf 
 

Ondersteun asb. ons adverteerders 

DAGBOEK VIR DIE WEEK 

  

Sondag 23 Januarie  09:00 Erediens 

     09:00  Kinderkerk 

     17:30 Lifeline Jeug 

  

Maandag 24 Januarie  19:00 Rapha Vroue 

  

Woensdag 26 Januarie  08:00 Senior Manne by kerk 

     12:00 Snuffelmark 

  

Vrydag 28 Januarie   05:30 Sakemanne 

     06:00 Mannegroep by kerk 

  

Sondag 30 Januarie  09:00 Erediens 

     09:00 Kinderkerk 

     17:30 Lifeline Jeug 

   

Snuffelmark 

Datums vir 2022 / Laaste Woensdag van ’n maand 12:00 

 

 

 

26 Januarie 

30 Maart 

25 Mei 

29 Junie 

27 Julie 

31 Augustus 

28 September 

Geen Snuffelmark in Februarie en ook nie in 

Oktober, November, Desember weens Feesmark / Santa’s Fair 

 

 

 



 

 
 

  
 
 
 
 
 
 
 
 
 
 

 

 

 

 

 

 

 

 

 

 

 

 

 

 

 

 

 

mag die jaar jou raakvang 
as jy ń crazy stagedive doen 

en jou hoog hoog tot binne in die hartjie 
van eternal bliss gooi 

tot daar waar jou lyf en hart 
aan hemel vat 

en mag hy jou sekuur weer vang 
met bloedrooi fluweelhandskoene 
met blou en persgroen hartjies op 

en mag hy jou dan sagkens 
op jou voete neersit 

en jou paadjie vir 365 dae met die 
allersagste marshmellows pave 

sodat jy dalk vir die heel eerste keer 
sal weet  o ja wragtig 

dis nou hoe ń doringlose pad voel 
mag die jaar jou soms optel 

en styf teen sy sagte hart vashou 
en jou sy ultimate witbroodjie maak 

sodat jy sal weet presies 
hoe wel welgeluksalig voel 

Lidi de Waal 

Ons verwelkom Sondag  
vir André en Anna-Marie Thiart 

 
Die egpaar gaan tydens die erediens hul  

Mosambiekse ervaring 
tydens die onluste in 2021 met ons deel. 

 

BERG-EN-SEEKLUB VIR SENIORS. 
 

Na baie maande waartydens Berg-en-Seeklub 
a.g.v die pandemie tot stilstand gekom het, 

vergader ons weer op  
 

Donderdag 3 Februarie 2022  
om 10vm.  

in die NG Moederkerk, 
Andries Pretoriusstraat, Somerset- Wes. 

 
Daar tree ‘n uitstekende spreker en 

musiekkunstenaar by die geleentheid op. 
 

Alle senior burgers, ook nuwe intrekkers, is 
baie hartlik welkom om hierdie geleentheid 

by te woon! 
 



Ondersteun asb. ons adverteerders 

 

 

 

  



Inspirasie vir die dag 

 


